
Shri Anantanandacharya Ashtakam

ஶ்ரீஅநந்தாநந்தா³சார்யாஷ்டகம்

ராமாநந்தா³க்³ரணீஶிஷ்யம் ஶ்ரீராமாநந்த³மடே²ஶ்வரம் ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 1॥
ஆநந்த³பா⁴ஷ்யதத்த்வஜ்ஞமாத்மாநாத்மேஶபோ³த⁴கம் ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 2॥
ஐஹிகாமுஷ்மிகைஶ்வர்யதா³தாரம் ப⁴க்திதா³நத: ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 3॥
சந்த்³ரவத் ஸம்ப்ரதா³யாப்³தே⁴ர்வர்த⁴கம் ராமமந்த்ரத³ம் ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 4॥
வாதி³நாம் விது³ஷாம் சாஸத்ஸித்³தா⁴நாம் மாநமர்த³கம் ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 5॥
ஸதா³சாரோபதே³ஷ்டாரம் ஸதா³சார்யஸுரேஶ்வரம் ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 6॥
ஶிஷ்யாணாம் பஞ்சஸம்ஸ்காரகாரகம் ஹிதகாரிணம் ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 7॥
மந்த்ரார்த²கோவித³ம் சாத² மந்த்ரத்ரயார்த²த³ம் ந்ரு’ணாம் ।
அநந்தாநந்த³மீடே³ऽஹம் த்³வாராசார்யம் ஜக³த்³கு³ரும் ॥ 8॥
இதி ஶ்ரீஅநந்தாநந்தா³சார்யாஷ்டகம் ஸம்பூர்ணம் ।

